
Manifesto en defensa do humor
Siro e Xaquín marín

Xaneiro -1983

«O humorismo e unha das cualidades distintivas do espírito galego» 
(Ramón Piñeiro)

Si, o humorismo é unha das cualidades distintivas do 
espírito galego, aínda que o esquenzamos decote.

Esquénceno aqueles sociólogos que, tencionando 
facer unha análise rigorosa da realidade cultural do país, 
falan de iniciativas pretéritas e presentes que non pasan 
de seren proxectos cobizosos, e, en troques, non din chis-
co da nosa farturenta tradición humorística, que, a pesares 
do atranco da Guerra Civil, tivo digna continuidade en 
todo intre.

Esquénceno as entidades culturais, empeñadas en 
recuperar o máis valioso do noso patrimonio, e que, non 
embargantes, non souberon evitar que nomes de prestixio 
artístico nun pasado aínda cercán, sexan completamente 
desconocidos como «mestres humoristas» na Galicia de 
hoxe.

Esquénceno os críticos de arte que, agás no caso 
de Castelao, adoitan valorar a obra plástica de pintores, 
gravadores e debuxantes, sen teren en conta a súa apor-
tación ao eido do humor gráfico.

Esquénceno os responsabeis dos medios de comuni-
cación, que, dun xeito case xeralizado, conceden mínima 
importancia aos espazos humorísticos.

Esquénceno, en fin, os responsabeis das iniciativas 
empresariais, que non se decidiron a tirar do prelo unha 
revista na que poideran darse a conocer os novos humo-
ristas.

Por eso nós, que levamos moitos anos camiñando a 
carón deste trasno familiar, pillaban e mofista, chamado 
«humor»; que sabemos canto de noble e bo agacha o seu 

sorrir burlento; que o coñecemos e amamos; non pedimos 
para el un trato de favor, mais tampouco queremos velo 
abafado no outro extremo — pois sabido é que tódolos 
estremos son malos, e máis des que se retirou Amando—. 
Simplemente reivindicamos no seu nome un trato de 
xustiza.

Neste país
Que ten o humor como arma defensiva.—	
Que deu os únicos «humoristas» das letras espa-—	

ñolas.
No que os humoristas anónimos xorden como co-—	

gumelos para crearen as máis gaioleiras panta-
sías de Santas Compañas, Estadeas, Aquelarres, 
Lobishomes e Meigas Chuchonas.

Onde o sorriso intelixente é un esperanto entre as —	
xentes de boa vontade.

No que aínda sabemos sorrir «a pesares de...»—	
Neste país noso de cada día temos de ser máis os 

«humoristas» de «carné» e máis ricaz o noso labor.
Hoxe, que a edición de monografías dos vellos humo-

ristas e os proxectos dalgunhas revistas de humor, fannos 
sentir esperanza de cara ao futuro, tamén nos —humildes 
debuxantes humoristas que, como Quevedo, «non cobiza-
mos gañar nome de autores, nin menos enriquecérmonos 
cos nosos borróns»—, queremos participar na tarefa de 
dignificación do xénero, e, en concreto, do humor gráfi-
co galego. Con esas mentes arranxamos esta mostra, e 
confiamos en facervos sorrir e pensar.

A verba derradeira, tédela vos.

Torrente Ballester

Fraga e Beiras.

Cabezas, Francisco Vázquez, Bugallo, Corina Porro, Juan Juncal, López Orozco e Lores.

Meilán Gil, Anxo Guerreiro, Barreiro Rivas, Pousa Antelo, Francisco Vázquez e Camilo Nogueira.

Pachara

«Eu». Foto Xurxo Lobato. 1994.

Tonecho. 2002.

Cadernos FA23 Siro-Mari�n.indd   226 25/11/09   11:16:03



245

«Entroido». La Voz de Galicia. 1991.

«O festín». 2009.

Retranca. 2009.

«Evolución». Para Universitat de Alacant. 2004.

